
Sak 1: Oppdateringar og status sidan sist 

Status frå kommunane   

- Kommunane delte kort relevant nytt sidan sist.  

Status for utgreiingsarbeidet  

- Telemarksforsking har akseptert å framskunde fristen for levering av rapporten til 28.10.26. 

Telemarksforsking vert med på lanseringa av rapporten 29.10.26.  

- Spørjeundersøkinga er ferdig. Svarprosent: ca 60-70%. Svara var relativt jamt fordelt mellom 

dei ulike respondentgruppene.  

Oppdateringar frå prosessen i ytre  



- Styringsgruppa for Herøy, Sande og Ulstein har landa på at dei føreslår for kommunestyra å 

gå for ein prosess som er ferdig før lokalvalet 2027, med folkerøysting i mai 2027.  

- Faktagrunnlag frå Telemarksforsking vert lansert 24.09.26.  

Framdrift i arbeid med utvikling av samarbeid  

- Kort status frå arbeidet med utvikling av interkommunale samarbeid i samsvar med vedtak 

frå kommunestyra i juni 2026.  

Sak 2: Konkretisering av framdriftsplan  

Prosjektleiar gjekk gjennom avklaringspunkt knytt til framdriftsplanen. Alternativa for framdriftsplan 

og innhald i fasane, vart gått gjennom på møtet i styringsgruppa 13.08.26. Framdriftsplanen er delt i 

fire fasar, der kvar fase vert avslutta med ei politisk avgjersle om ein skal gå vidare til neste fase eller 

ikkje. Dette er i samsvar med planen som er sendt til Statsforvaltaren og departementet (sjå 

presentasjon for meir detaljar).  

Kommunestyra i dei to kommunane vil handsame framdriftsplan og innhald i dei ulike fasane i same 

møte som rapporten frå Telemarksforsking skal handsamast.  

Styringsgruppa sine forslag: 

- Framlegging av innhaldet i rapporten frå Telemarksforsking skjer i felles kommunestyremøte 

29.10.26.  

- Kommunane kallar inn til ekstra kommunestyremøte 12.11.26. I møtet skal rapporten frå 

Telemarksforsking handsamast, i tillegg til innhald i framdriftsplanen, med eit særleg fokus 

på innhald i fase 2. Møtet startar felles med gjennomgang og høve for ordskifte. Deretter 

gjennomfører kvart kommunestyre eit eige møte.  

- Styringsgruppa går for alternativ 1 for framdriftsplanen, med mål om at heile prosessen er 

avslutta før lokalvalet 2027. Denne inneber mellom anna følgjande: 

o Fase 2 (innbyggarhøyring, medverknad, kommunikasjonsarbeid og analyse) skal 

gjennomførast i perioden 12.11.26 - 28.02.27.  

o Det skal gjennomførast innbyggarhøyring i fase 2. Prosjektleiinga legg fram forslag til 

innhald og gjennomføring av dette på neste møte i styringsgruppa. Rapporten frå 

Telemarksforsking, innbyggarhøyringa, eventuelle tilleggsutgreiingar og anna 

kunnskap som kjem fram i fase 2, vil ligge til grunn for politisk avgjersle om å gå 

vidare til forhandlingar om ein intensjonsavtale eller ikkje.  

o Dersom kommunane kjem så langt i prosessen, skal det gjennomførast folkerøysting 

i slutten av mai 2027 

o Endeleg politisk vedtak om ei kommunestruktur skal skje i møte i kommunestyra  i 

juni 2027. 

o Styringsgruppa rår ikkje til at det vert gjennomført ei eiga medarbeidarhøyring i 

denne fasen. Involvering av tilsette skjer gjennom representasjon i styringsgruppa, 

og gjennom kommunane sine ordinære arena for samhandling med tillitsvalde.  

Sak 3: Innhald i fase 2 



Arbeidsgruppa for kommunikasjon har utarbeida eit forslag til innhald i fase 2. Prosjektleiar gjekk 

gjennom forslaget. Arbeidsgruppa for kommunikasjon vil jobbe vidare med innhaldet til neste møte i 

styringsgruppa.   

Sak 4: Samarbeid knytt til sertifisering for berekraftig reiseliv    

På grunn av for lite tid, rakk ein ikkje å gå inn på denne saka. Kommunedirektør i Ørsta sender ut 

informasjon.  

Sak 5: Møteplan 

 Prosjektleiar kallar inn til møte i slutten av september.  

